
 Bæjarstjórn Blönduóssbæjar

FUNDUR – 11. febrúar 2003 

Bæjarstjórn Blönduóssbæjar kom saman til 15. fundar þriðjudaginn 11. febrúar 2003 

kl. 17,00 í Félagsheimilinu á Blönduósi.

Forseti bæjarstjórnar Valgarður Hilmarsson setti fundinn og stjórnaði honum.  Mæting samkvæmt undirskriftum.

Dagskrá:

1.
Fundargerð 29. fundar bæjarráðs frá 30. janúar 2003.

2.
Fundargerð 30. fundar bæjarráðs frá 6. febrúar 2003.

3.
Fundargerð jafnréttisnefndar frá 22. janúar 2003.

4. Þriggja ára áætlun Blönduóssbæjar 2004-2006, fyrirtæki og stofnanir – síðari umræða.
Afgreiðslur:

1.
Fundargerð 29. fundar bæjarráðs frá 30. janúar sl. kynnt og tekin til umræðu og afgreiðslu.

Svohljóðandi tillaga lögð fram vegna 10. liðar a í fundargerðinni.  “Bæjarstjórn Blönduóssbæjar vísar frá tillögu Ágústar Þórs Bragasonar sem lög lögð var fram á fundi bæjarráðs 30. janúar sl. um að sveitarfélagið hætti afskiptum af málefnum Flúðabakka 1 og 3.  Skipaður var starfshópur um málefni Flúðabakka sem í eiga sæti fulltrúar Á-, H- og D-lista sem ákveðið hefur að leggja fram niðurstöður sínar á bæjarstjórnarfundi hinn 25. febrúar nk.”  Undir tillöguna rita Þórdís Hjálmarsdóttir, Hjördís Blöndal, Valdimar Guðmannsson, Valgarður Hilmarsson og Jóhanna G. Jónasdóttir.

Tillagan borin undir atkvæði, hún var samþykkt með 5 atkvæðum, 2 sátu hjá.

Þá var fundargerðin borin upp með áorðnum breytingum, hún var samþykkt með 7 atkvæðum samhljóða.

2.
Fundargerð 30. fundar bæjarráðs frá 6. febrúar sl. kynnt og tekin til umræðu og afgreiðslu.

Lögð var fram tillaga um niðurgreiðslur á dagvistunargjöldum hjá dagmæðrum.  Fundurinn samþykkti lið A og B2 með 7 atkvæðum samhljóða.  Þá var samþykkt að í lið 5 að bæta við greinina “frumvarps til laga” um vatnsveitur sveitarfélaga.  Bæjarstjórn samþykkti það með 7 atkvæðum samhljóða.  Þá var fundargerðin borin upp með áorðnum beytingum, hún var samþykkt með 7 atkvæðum samhljóða.

3.         Fundargerð jafnréttisnefndar frá 22. janúar sl. kynnt og tekin til afgreiðslu.

            Hún  var samþykkt með 7 atkvæðum samhljóða.

4.
Þriggja ára áætlun Blönduóssbæjar 2004-2006, fyrirtæki og stofnanir síðari umræða.

Áætlanirnar bornar upp án umræðu og samþykktar með 5 atkvæðum, 2 sátu hjá.

Forseti óskaði eftir að upp yrði tekinn liðurinn önnur mál og fundurinn samþykkti það.

Fram var lögð svohljóðandi bókun.

“Bæjarstjórn Blönduóss fagnar ákvörðun ríkisstjórnarinnar með að verja 200 milljónum aukalega til vegaframkvæmda á Þverárfjalli á næstu mánuðum.  Framkvæmdir við Þverárfjallsveg er mikilvæg samgöngubót fyrir Norðurland vestra og styrkir samvinnu sveitarfélaga og uppbyggingu atvinnulífs á svæðinu.

Bæjarstjórn Blönduóss lýsir jafnframt yfir ánægju með þá tímabæru ákvörðun að verja fjármunum í atvinnuátak á vegum Byggðastofnunar.”

Fundargerðin lesin upp og samþykkt.  Fundi slitið kl. 18,30.

